
Врз основа на член 188 од Законот за работни односи ( Сл.весник бр. 62/2005година) Собранието на Синдикатот на работниците  од Агроиндустрискиот комплекс на Р.М, на ден 14.12.2005 година, донесе
С Т А Т У Т
на Синдикатот на работниците од Агроиндустрискиот   комплекс
на Република Македонија - ,,Агро- Синдикат,,
I.Општи одредби
Член 1
Име на Синдикатот е: Синдикат на работниците од Агроиндустрискиот комплекс на Република Македонија
Скратен назив на Синдикатот е ,,Агро- Синдикат((
Во меѓународната комуникација Синдикатот го користи името на англиски јазик: TRADE UNION OF THE WORKERS FROM THE AGROINDUSTRIAL COMPLEX OF REPUBLIK OF MACEDONIA.
Седиштето на Синдикатот е во Скопје,  на улица ,,12 Ударна бригада,, број 2а, во зградата на Работнички дом 2.
Член 2
Синдикатот има својство на правно лице со своја посебна жиро сметка.
Согласно Законот за работни односи со Решение бр.08-1314 од 22.02 1994 година ,Синдикатот е впишан во Регистарот на синдикалните организации при Министертството за труд и социјална политика.
Член 3
Синдикатот на работниците од Агроиндустрискиот комплекс на Република Македонија (во понатамошниот текст Агро - Синдикат ), е самостојна, демократска и независна организација на работниците во која доброволно се здружуваат заради застапување,претставување,унапредување и заштита на своите економски, социјални и други поединечни и колективни интереси. 
Агро -Синдикатот дејствува  на територијата на Република Македонија.
Член 4
Агро- Синдикатот доброволно се здружува во Сојузот на Синдикатите на Македонија и претставува негов конститутивен дел.
Синдикатот може да се здружува и во други сојузи и меѓународни синдикални организации.
Член 5
Агро Синдикатот е организиран како индустриски синдикат во истородни,сродни и меѓусебно поврзани дејности и ги опфаќа работниците во следниве гранки и дејности:
01 -земјоделско производство и земјоделски услуги;
15-производство на прехранбени,кондиторски производи и пијалоци;
15.8-мелничко - пекарска индустрија;
16-производство и преработка на тутун и тутунски производи;
01.2-сточарство;
15.7- производство на добиточна храна;
05-рибарство;
01.41/1 и 41 -водостопанство;
-и други сродни дејности.
Член 6
Својата активност Агро - Синдикатот ја заснова на сопствена Програма и овој Статут.
Во изградувањето на своите ставови и остварувањето на своите цели Агро синдикатот е независна и самостојна организација во однос на државните органи и институции , партиите, управните и другите органи, работоводните органи, работодавачите и нивните здруженија, верските заедници и други организации. Тој е партнер - носител на функција, кој по пат на преговори и надзор  на реализирање на колективните договори и З.Р.О ги застапува интересите на своите членови.
Член 7
Агро-Синдикатот своето делување го заснива врз следниве принципи:
-самостојност и автономност;
-единство во остварување на интересите на членовите;
-взаемност и солидарност;
-одговорност на членството, органите и организациите за изградба и реализација на донесените ставови и одлуки;
-право на членството за заштита на поединечните, посебните и заедничките интереси;
-демократско донесување на одлуките на сите нивоа и јавност во работењето;
-почитување на Уставот, Законите и  меѓународните конвенции;
-единство во остварувањето на заедничките интереси со другите синдикати во Европа и пошироко;
-го информира членството и јавноста за ставовите, одлуките и акциите преку свои и гласила на Сојузот на синдикатите, јавните средства за информирање и други начини.
Член 8
Агро - Синдикатот непосредно учествува во изградувањето и донесувањето на ставовите и одлуките на Сојузот на синдикатите на Македонија.
((. ЦЕЛИ И ЗАДАЧИ НА АГРО - СИНДИКАТОТ
Член 9
Агро - Синдикатот ги остварува следниве цели:
-организирање на Синдикат во сите претпријатија каде за тоа слободно и доброволно изразуваат желба вработените;
-планирање и финансирање на своите активности;
-ефикасно остварување на заедничките и посебни интереси на работниците кои се членови на Синдикатот.
-остварување и заштита на синдикалните права и слободи и независноста на синдикалното организирање;
-остварување на Уставното право за управување и учество во одлучувањето врз основа на трудот;
-остварување на материјална сигурност и подобрување на општествено економската  положба на работниците преку колективните договори, грански и во претпријатијата;
-подобрување на условите за работа, заштита при работа,заштита на околината и животната средина;
-остварување на заедничките интереси на сите членови во Агро - Синдикатот врз основа на солидарност;
-синдикално образование на синдикалните преставници и членството;
-правна заштита, застапување и остварување на правата по однос на работа и од работен однос;
-остварување и заштита на сите човечки, синдикални права и слободи, а посебно правото и слободата на делување на синдикалните преставници;
-оснивање на фонд за солидарност, фонд за штрајк и фонд за едукација;
-развивање на информативно-пропагандна активност од интерес за членството на синдикатот, неговите организации и органи, заради афирмација на синдикалната политика и акција во јавноста;
-учество во меѓународната синдикална соработка и соработка со други синдикати;
-водење сопствена кадровска политика;
-остварување на други заеднички интереси;
За остварување на целите од став 1 на овој член Агро - Синдикатот има своја Програма.
(((.КОЛЕКТИВНИ ДОГОВОРИ
Член 10
За преговарање и склучување на колективните договори на ниво на гранка овластено тело е Претседателството или од него посебно именувано преговарачко тело.
За потпишување на колективниот договор на ниво на гранка овластен е претседателот на Агро - Синдикатот.
За преговарање и склучување на колективните договори на ниво на претпријатие овластен е Синдикалниот одбор на синдикалната органиџзација.
За потпишување на колективниот договор на ниво на претпријатие овластен е претседателот на Агро -Синдикатот и претседарелот на синдикалната организација врз основа на полномоштво на претседателот на Агро - Синдикатот.
СИНДИКАЛНА БОРБА
Член 11
Агро - Синдикатот организира штрајк и други облици  на синдикална борба за остварување на економските и социјални интереси на своите членови.
Агро - Синдикатот може да организира штрајк заради склучување, измени и дополнување на колективните договори и заради неисполнување на правата  од работен однос утврдени со закон и колективни договори.
Агро  -Синдикатот може да организира и штрајк на солидарност.
Штрајкот се организира и води согласно Правилата за штрајк.
Пред почетокот на штрајкот треба да се спроведе постапка на помирување.
Постапката за помирување ја покренува органот кој е овластен за организирање на штрајк.
Организирање на штрајк и учество во него согласно со овој Статут  и Правилата за штрајк не преставува повреда на договорот за вработување и не може да биде основ за одговорност на вработениот.
Штрајкот треба да се најави на работодавачот, односно на Здружението на работодавачи против кого е насочен.
Одлука за штрајк и за други видови на синдикална борба на гранка на Република Македонија донесува Претседателството на Агро- Синдикатот.
Синдикалниот одбор има право со консултации на Претседателството на Агро Синдикатот да организира штрајк  на ниво на работодавач кога работодавачот не прифаќа потпишување на колективен договор или не ги исполнува обврските од законот и колективните договори.
Организаторите на штрајкот донесуваат одлука за организирање на штрајк на начин и постапка која се утврдува со Правилата за штрајк.
Член 12
Агро -Синдикатот избира преставници за заштита при работа на ниво на гранка, а синдикалните организации избираат преставници за заштита при работа кај работодавачот согласно одредбите од Законот за заштита при работа.
IV. ЧЛЕНСТВО ВО АГРО  - СИНДИКАТОТ
Член 13
Во Агро- Синдикатот може да се зачленат работници кои се вработени во една од стопанските гранки назначени во член 5.
Работниците  доброволно се зачленуваат во Агро - Синдикатот, прифаќајки го Статутот и Програмата заради остварување на своите економски, социјални и други права утврдени  со Закон, колективните договори и други прописи.
Зачленувањето се врши со потпишување на пристапница издадена од Агро Синдикатот.
Секој член добива членска книшка.
Статусот член на Агро -Синдикатот им мирува на лицата кои имаат преговарачки овластувања во однос на правата на работниците, додека им трае функцијата.
Работници кои се членови на други Синдикати или противнички организации на Агро- Синдикатот,работници кои припаѓаат на сојузи и здруженија кои со своите ставови и активности се спротивни на целите на  Агро- Синдикатот, не можат да бидат примени за членови.
Поранешни членови кои се откажале од членството или се исклучени заради неплаќање на членарината, можат да бидат повторно примени во членство со одлука на органот на Агро- Синдикатот, по претходно добиено  мислење од Синдикалната организација.Повторното зачленување на овие членови ќе се смета за ново членство.
V.ПРАВА И ОБВРСКИ НА ЧЛЕНОТ
Член 14
1.Права на членот се
    
 - да покренува иницијатива за склучување и остварување на колективниот договор;
-да добива бесплатна правна помош и заштита од Агро - Синдикатот при остварување на правата од работа и по основ на работа; 
-да биде биран и непосредно да учествува во кандидирање, предлагање и изборот на членови на органи во синдикалната организација, Агро - Синдикатот, ССМ и други органи во кои се избираат или делегираат синдикални преставници на Агро Синдикатот.Членот се стекнува со право да биде биран во органите на синдикалната организација по навршување на едногодишно непрекинато членство во Агро - Синдикатот за кое време плаќал синдикална членарина согласно Статутот;
- да користи средства на солидарност низ разни облици на синдикална помош;
- објективно, стручно и навремено да биде информиран:
- на синдикално образование и оспособување кои ги организира Агро -Синдикатот и Сојузот на синдикатите за работа во Синдикатот и потребите на Агро Синдикатот;
- на награди и признанија што ги доделува Синдикатот.
2.Обврски на членот се:
- да ја почитува и спроведува Програмат и Статутот на Агро -Синдикатот и на Сојузот на синдикатите;
- да ги спроведува усвоените ставови и одлуки на органите и телата  на Агро- Синдикатот;
- да учествува во активностите на Агро- Синдикатот;
- да учествува во синдикалните акции кои ги организира Агро- Синдикатот; 
               -редовно и навремено да плаќа членарина согласно Статутот и Одлуката за нејзината распределба кои ги носат органите на Агро -Синдикатот.
VI.ЧЛЕНСКА КНИШКА
Член 15
По приемот во Агро- Синдикатот членот добива членска книшка и се воведува во единствената компјутерска евиденција на Агро -Синдикатот.
Членската книшка е сопственост на Агро- Синдикатот и е со единствен облик и форма за сите членови на Агро синдикатот.
Член 16
При користењето на услугите на Агро- Синдикатот членот задолжително се легитимира со членската книшка.
Членот е должен, на барање, да го докажува членството преку членска книшка.
Член 17
Доказот за платена членарина се регулира со посебна одлука на Агро Синдикатот.
VII. ПРЕСТАНОК НА ЧЛЕНУВАЊЕ ВО СИНДИКАТОТ
Член 18
Членувањето во Синдикатот престанува со:
-истапување;
-бришење од евиденција;
-исклучување од Агро- Синдикатот.
Членот истапува од Синдикатот со поднесување на писмена изјава до  синдикалната организација и Синдикатот.
    Со престанок на членството во Агро- Синдикатот се губат сите права на членот и престануваат обврските .При престанок на членувањето, уплатуваната членарина не се враќа.
Истапувањето од Агро- Синдикатот е индивидуално. Колективното истапување е неважечко.
Начинот и постапката за престанување на членството во Агро- Синдикатот се уредува со посебен акт.
VIII. ОРГАНИЗИРАНОСТ НА СИНДИКАТОТ
Член 19
Членот на Синдикатот со своите интереси е основен субјект на организираноста на Агро- Синдикатот
Заради поуспешно делување и остварување на правата и интересите на членството, Агро- Синдикатот се организира во облик на:
-синдикални организации;
-регионални преставништва..
 
Синдикална организација е облик на внатрешно организирање на Агро Синдикатот, а регионалните преставништва се облик на делување на Агро Синдикатот.
Агро- Синдикатот и овозможува на Синдикалната организација да има право на жиро сметка кај надлежна финансиска институција(банка) заради извршување на платниот промет. 
Член 20
Синдикалната организација на Агро- Синдикатот ги остварува следниве функции и задачи:
- ја разгледува општествено-економската и социјалната положба на членството, покренува иницијативи, барања и предлага решенија за решавање на поединечни прашања;
- учествува во донесувањето на општите акти со кои се регулира општествено - економската и социјална положба на членството и правата од работен однос;
- учествува во изготвувањето, донесувањето и спроведувањето на колективните договори во претпријатијата и е нивен потписник;
- зазема мислења и ставови за прашања за кои се бара претходно изјаснување на синдикалната организација пред органите на претпријатието;
- ги штити правата од работа и З.Р.О, социјалните права и ги застапува членовите во остварувањето на правата во претпријатието и надвор од него;
- се залага за подобрување на условите и заштитата при работа и заштитата на животната и работната средина;
- обезбедува услови за развој на културата, рекреацијата, одморот и физичката култура;
- се грижи за благовремено и вистинито информирање на членството;
- учествува во активностите за избор на работнички преставници во органите на управување на претпријатието;
-учествува во предлагањето и изборот на членовите на органите на Агро Синдикатот и Сојузот на синдикатите;
Член 20
Синдикалната организација на Агро- Синдикатот ги остварува следниве функции и задачи:
- ја разгледува општествено-економската и социјалната положба на членството, покренува иницијативи, барања и предлага решенија за решавање на поединечни прашања;
- учествува во донесувањето на општите акти со кои се регулира општествено - економската и социјална положба на членството и правата од работен однос;
- учествува во изготвувањето, донесувањето и спроведувањето на колективните договори во претпријатијата и е нивен потписник;
- зазема мислења и ставови за прашања за кои се бара претходно изјаснување на синдикалната организација пред органите на претпријатието;
- ги штити правата од работа и З.Р.О, социјалните права и ги застапува членовите во остварувањето на правата во претпријатието и надвор од него;
- се залага за подобрување на условите и заштитата при работа и заштитата на животната и работната средина;
- обезбедува услови за развој на културата, рекреацијата, одморот и физичката култура;
- се грижи за благовремено и вистинито информирање на членството;
- учествува во активностите за избор на работнички преставници во органите на управување на претпријатието;
-учествува во предлагањето и изборот на членовите на органите на Агро Синдикатот и Сојузот на синдикатите;
- остварува контакти и соработка со синдикални организации од други претпријатија.
IX. КОНСТИТУИРАЊЕ НА СИНДИКАЛНАТА                     ОРГАНИЗАЦИЈА НА АГРО - СИНДИКАТОТ
Член 21
Синдикалната организација на Агро- Синдикатот се конституира врз принципот: едно претпријатие -една синдикална организација на Агро- Синдикатот.
Во случај на индивидуално зачленување или зачленување во помали организациски форми можно е организациско поврзување, за што Одлука носи Претседателството  и претседателот на Агро- Синдикатот.
Претседателот на Агро - Синдикатот овластува синдикален преставник кај работодавачот каде не е организирана синдикална организација или не можат да се спроведат избори.
Иницијатива за формирање синдикална организација на Агро- Синдикатот покренува: група работници и Претседателството на Агро- Синдикатот.
Во синдикалните организации со поголем број на членови, заради поцелосна и посеопфатна активност на членството, а како облик на работење и дејствување, се формираат синдикални подружници.
Синдикалните подружници организираат расправа на предлог документите и одлуките кои ги донесува синдикалната организација и на тој начин учествуваат во давањето предлози, забелешки, мислења и активно учествуваат во изградувањето на ставовите на синдикалната организација.
Ставовите изнесени на состаноците на синдикалните подружници се усогласуваат во синдикалната организација и нејзиниот синдикален одбор.
X.ОРГАНИ НА СИНДИКАЛНАТА ОРГАНИЗАЦИЈА
НА АГРО- СИНДИКАТОТ
Член 22
Органи на основната организација се:
         -Собрание 
         -Синдикален одбор
         -Надзорен одбор
Собранието е највисок орган на Синдикалната организација.
Во Синдикалната организација на Агро- Синдикатот која брои до 100 членови  сите членови го сочинуваат Собранието и се одржува на  5 години.
Во Синдикалната организации на Агро- Синдикатот со поголем број на членови и просторно одалечени, Собранието го сочинуваат избрани делегати од синдикалните подружници.
Бројот и составот на Собранието го утврдува Синдикалниот одбор.
Собранието избира претседател на синдикалната организација, носи Програма за работа на синдикалната организација, го усвојува Извештајот за работа и Извештајот за финансиско- материјалното работење на Синдикалната организација,го верифицира составот на Синдикалниот одбор, избира членови на Надзорен одбор на синдикалната организација, предлага членови во органите на синдикатот на сите нивоа.
Член 23
Синдикалниот одбор дејствува помеѓу две Собранија и се изразува како колективен и демократски орган на синдикалната организација во кое сите членови имаат еднакви права и одговорности за неговата работа.
Членовите на Синдикалниот одбор се повереници од синдикалните подружници.
Членовите на синдикалниот одбор се рамноправни во договарањето и подготвувањето на состаноците и во насочувањето на неговата работа според барањата и интересите на членството.
Членовите на синдикалниот одбор се избираат(верифицираат) на Собранието на синдикалната организација . 
Во синдикалната организација на Агро- Синдикатот каде што нема синдикални подружници, односно која брои до 100 членови, Собранието избира само претседател на Синдикалната организација.
Член 24
Синдикалниот одбор на синдикалната организација ги остварува следниве задачи:
- донесува своја Програма за работа и поднесува извештај за своето работење;
- склучува договор со директорот на друштвото или работодаачот за условите на работа на Синдикатот утврдени во Колективниот договор;
- во име на работниците, односно членовите на Агро- Синдикатот склучува Колективен договор, го следи остварувањето на правата утврдени со Колективниот договор на ниво на работодавач и бара доследна примена на нивните одредби;
-бара од раководните органи на претпријатието да ги информира работниците за работењето на претпријатието, добивката и другите елементи на работење кои влијаат врз материјалната и социјалната положба на членството;
-дава мислења за член на Агро - Синдикатот за кој е покрената постапка за повреда на работните обврски;
-дава предлози, мислења или зазема став, за прашања кои се од интерес на членството, а се во надлежност на повисоките органи на Агро- Синдикатот;
- обезбедува услови за вистинито и благовремено информирање на членството за синдикалната активност; 
- ги спроведува одлуките и заклучоците на Агро- Синдикатот;
     -спроведува изборните активности во претпријатието, ги оценува изборите во подружниците и решава по приговори во врска со изборите;
      -одлучува за организирање на штрајк;
- врши и други работи кои се од интерес на членството и за кои ќе го овласти синдикалната организација.
Член 25
Претседателот на  синдикалната организација истовремено е и претседател на Синдикалниот одбор.
Функцијата претседател на Синдикалната организација може да се врши и професионално, ако е утврдено во колективен договор на ниво на работодавач.
Претседателот на синдикалната организација ги врши следниве функции:
· ја претставува и застапува синдикалната организација;
· свикува и раководи со седниците на Синдикалниот одбор;
               -    го потпишува Колективниот договор на ниво на работодавач, со претходно добиено полномошно од претседателот на Агро- Синдикатот;
- го следи неговото реализирање;
- преговара и склучува Колективен договор;         
              - го потпишува договорот за услови на работа на синдикалната организација;
- агитира и зачленува нови членови во Агро- Синдикатот;
-ги организира и води синдикалните активности;
-го организира и го води штрајкот за остварување на правата на членството утврдени во законите и колективните договори;
-се грижи за прибирање и распределба на синдикалната членарина;
-врши и други работи за кои го овластува Претседателството и повисоките 
органи  на Агро- Синдикатот;
Претседателот и лице што ќе го определи синдикалниот одбор добива писмено овластување од претседателот на Агро- Синдикатот за потписник на жиро сметката на синдикалната организација.
Член 26
Членовите на синдикалниот одбор и синдикалните преставници од подружниците должни се:
- да ги почитуваат и застапуваат интересите на членовите при градењето на ставовите и мислењата;
- да го следи реализирањето на колективниот договор; 
-на членовите да го објаснуваат дејствувањето и активностите на Агро Синдикатот, да даваат толкување на правата утврдени во колективните договори;
-да агитираат и да го мобилизираат членството за остварување на синдикалните активности;
- да вршат зачленување на нови членови со објаснување на улогата на Агро Синдикатот и неговото значење и потреба во новите услови на општествено - економски развој;
- да собираат информации  и да ги користат во меѓусебното информирање;
· да им помагаат на членовите со совети и информации за прашања од нивен интерес.
Членовите на синдикалниот одбор, претседателот на синдикалната организација и синдикалните преставници за својата работа се одговорни пред членовите кои ги избрале и пред Претседателството и претседателот на Агро- Синдикатот.
Член 27
Надзорниот одбор на синдикалната организација го контролира материјално- финансиското работење во синдикалната организација на Агро- Синдикатот и ги доставува финансиските извештаи до Претседателството на Агро -Синдикатот..
Членовите на Надзорниот одбор ги бира Собранието на синдикалната организација.
Членовите на Надзорниот одбор не можат да бидат членови на синдикалниот одбор. 
Член 28
Претседателот на Синдикалната организација на Агро - Синдикатот и членовите на органите на сите нивоа, повереници во синдикалните подружници , имаат имунитет и не може да бидат повикани на одговорност, ниту доведени во понеповолна положба, вклучувајки го и отпуштањето од работа поради синдикална активност со која се штитат правата и интересите на членството, доколку постапуваат согласно Законот, Колективниот договор и овој Статут.
Член 29
Синдикалните организации на Агро - Синдикатот организирани во повисока форма (сложена организација, холдинг компанија, ДОО и други облици на организирање во претпријатието), имаат конференција како координативен орган.
Конференцијата ја сочинуваат претседателите на синдикалните организации и од својот состав избираат координатор.  
Член 30
Мандатот на членовите на органите во синдикалната организација, на претседателот на синдикалната организација е 5 години, со можност за повторен избор.
Советот на Агро-Синдикатот донесува посебни Правила(Документи) за спроведување на изборите на сите нивоа. 
XI. ОРГАНИ НА АГРО- СИНДИКАТОТ
Член 31
Ордани на Агро- Синдикатот се:
· Конгрес
· Совет
· Надзорен одбор
· Статутарна  комисија
КОНГРЕС
Член 32
 
Конгресот е највисок орган на Агро- Синдикатот.
Конгресот го сочинуваат делегати непосредно избрани во синдикалните организации на Агро- Синдикатот.
Во работата на Конгресот учествуваат, со статус на делегати и членовите на постојните органи на Агро- Синдикатот , но без право да гласаат за извештаите и разрешницата на органите.
Конгресот на Агро- Синдикатот се одржува на секои пет години.
Датумот, местото, дневниот ред и бројот и составот на делегатите го утврдува Советот на Агро Синдикатот со посебна одлука.
Мандатот на избраните делегати трае до следниот Конгрес.
Евидентирањето, предлагањето, утврдувањето на начинот на избор и бројот на делегатите на Конгресот и членовите на органите на Агро -Синдикатот ги утврдува Советот на Агро синдикатот со посебна одлука, од членовите на Агро- Синдикатот кој му плаќаат членарина  во годината пред донесувањето на одлуката за одржување на Конгресот.
Член 33
Вонреден Конгрес може да се свика по иницијатива на Советот на Агро Синдикатот а по барање на мнозинство од организациите на Агро - Синдикатот, 
односно во организации во кои членуваат  со над 51% од членовите кои плаќаат членарина во Агро- Синдикатот.
Одлука за датумот и местото на одржување на Конгресот, како и предлог за дневен ред, донесува Советот на Агро Синдикатот.
Член 34
Конгресот на Агро- Синдикатот:
-донесува Деловник  за работа;
- утврдува и врши избор на работни тела на Конгресот;
- расправа и го усвојува Извештајот за работа меѓу двата конгреса на Советот на Агро- Синдикатот, Извештајот на Надзорниот одбор и Статутарната комисија;
- го разрешува  Советот, Надзорниот одбор, Статутарната комисија и Претседателот;
- утврдува Програма за работа на Агро Синдикатот;
- го донесува Статутот на Агро- Синдикатот, односно врши измени и дополнувања; 
 -избира претседател на Агро -Синдикатот и избира членови на Советот на Агро -Синдикатот, Надзорниот одбор и Статутарната комисија;
- избира делегати за Конгресот на Сојузот на синдикатите на Македонија;
- избира членови во Советот на ССМ;
- одлучува по молби и жалби.
За да работи Конгресот потребно е присуство на 2/3 од делегатите на Конгресот, а одлуките се полноважни ако за нив се изјасни мнозинството од делегатите на Конгресот.
СОВЕТ НА АГРО  - СИНДИКАТОТ
Член 35
Советот на Агро- Синдикатот е највисок орган кој работи и дејствува меѓу два конгреса.
Советот на Агро- Синдикатот го сочинуваат избрани членови и членови по Функција.
Членови по функција се:
-  претседателот на Агро- Синдикатот;
- секретарот на Советот  на Агро- Синдикатот.
Советот на Агро- Синдикатот ги остварува функциите на Агро- Синдикатот утврдени со овој Статут и дејствува врз основа на програмската ориентација и политика на Агро- Синдикатот, ставовите и одлуките на Конгресот на ССМ.
Член 36
Советот на Агро- Синдикатот ги врши следниве работи:
-донесува Деловник за работа;
-носи Програма за работа;
-ја координира работата на организациите и органите на Агро- Синдикатот, заради реализирање на Програмата на Агро- Синдикатот;
-учествува во утврдувањето на цената на работната сила,утврдувањето на најниската плата и обезбедување на материјалната и социјалната сигурност на работниците;
-ги разгледува предлог- законите од интерес на организацијата и предлага нивна измена и дополнување;
- донесува одлука за бројот и структурата на органите на Агро- Синдикатот;
 -избира членови на Претседателството на Агро -Синдикатот;
-го утврдува Предлог-статутот на Агро Синдикатот;
-врши именување на секретар на Советот на Агро- Синдикатот
-донесува Одлука за распределба на членарината;
-формира комисии и работни групи како постојани или повремени тела;
-формира регионални територијални преставништва на Агро- Синдикатот;
-на предлог на претседателот именува регионални повереници;
-го подготвува и свикува Конгресот на Агро- Синдикатот;
- распишува и спроведува избори и ја регулира изборната постапка, донесува правила и насоки, ги следи, анализира и оценува изборните активности, одлучува по жалби и донесува одлуки за поништување на изборите;
-утврдува кандидат и одлучува по предложените кандидати за претседател на Агро Синдикатот;
-врши дополнителни избори за член на Советот, Претседателството, Статутарната комисија и Надзорниот одбор на Агро- Синдикатот и членовите на органите на ССМ од Агро -Синдикатот;
-врши измени и дополнување на Статуот;
-бира вршител на должност на претседател во случај на негова трајна спреченост;
-организира разни облици на предупредување и притисок, вклучувајки и генерален штрајк, во согласност со Законот, колективните договори и овој Статут;
-донесува и други одлуки од интерес на членството;
-утврдува кандидат и одлучува по предложените кандидати за претседател на ССМ.
Член 37
Членовите  на Советот ги имаат следниве права и обврски:
· активно да учествуваат во работата на Советот на Агро- Синдикатот;
· да ги следат состојбите,програмите и развојот на Агро- Синдикатот и активно да учествуваат во нивното разрешување;
· да бидат носители на спроведување на договорените ставови,одлуки и заклучоци на Советот и на Претседателството на Агро- Синдикатот;
· да вршат и други работи од интерес на Агро- Синдикатот и Советот на Агро- Синдикатот.
Член 38
Советот на Агро- Синдикатот може да отповика свој член, како и член на органите на ССМ од Агро -Синдикатот,доколку не е задоволен од неговата работа,не е редовен на состаноците, не е активен  или кога неговите ставови се во спротивност со политиката и ставовите на синдикалната организација на Агро- Синдикатот чиј член е тој и ставовите на Агро- Синдикатот. 
За заклучокот или Одлуката на Советот на Агро - Синдикатот претходно се информира Синдикалниот одбор на синдикалната организација на Агро - Синдикатот чиј член е тој.
Доколку во периодот на траење на мандатот автоматски се разрешува членот на Советот на Агро- Синдикатот, како и член на органите на ССМ од Агро - Синдикатот,од било кои други причини (преминување на работа во друга дејност, одење во пензија, зачленување во друг Синдикат и слично), синдикалниот одбор на синдикалната организација чиј член бил избира друг член, а Советот на Агро - Синдикатот го верифицира изборот.
Член 39
Советот на Агро - Синдикатот учествува во утврдувањето на политиката и ставовите на Сојузот на синдикатите и се грижи за нивно реализирање и самостојно ги извршува своите задачи во согласност со Статутот на Агро - Синдикатот.
РЕГИОНАЛНИ ПРЕСТАВНИШТВА НА АГРО- СИНДИКАТОТ
Член 40
Советот на Агро - Синдикатот  донесува одлука за основање на регионални преставништва како и за нивно укинување.
Задачите, обврските и одговорностите на регионалните преставништва и регионалните преставници се уредуваат со Правилник.
ПРЕТСЕДАТЕЛСТВО
Член 41
Претседателството е извршен орган на Советот на Агро - Синдикатот. 
Бројот и составот на Претседателството го утврдува со посебна одлука Советот на Агро - Синдикатот.
Членови на Претседателството по Функција се претседателот на Агро Синдикатот и секретарот на Советот на Агро - Синдикатот. 
Член 42
Претседателството ги реализира следниве задачи:
-ги спроведува одлуките и заклучоците на Советот на Агро - Синдикатот, на Надзорниот одбор и Статутарната комисија;
-донесува Деловник за работа;
- донесува оперативни одлуки согласно програмските цели;
-го утврдува предлог- планот за активностите на Советот на Агро - Синдикатот;
- го разгледува предлог- финансискиот план и завршната сметка и ги доставува на Советот на Агро - Синдикатот на усвојување;
-изготвува и склучува колективни договори и се грижи за нивното спроведување;
-покренува постапка и предлага мерки за разрешување на прашања од интерес на членството пред надлежните органи;
-ги подготвува материјалите, одлуките и другите документи за седница на Советот на Агро - Синдикатот;
-зазема ставови и дава мислења по актуелни состојби;
-ја остварува заштитата на правата на работникот од работен однос и организира пружање на правна помош;
-утврдува програма за меѓународна соработка;
-утврдува ставови по сите прашања од интерес за членството кои треба да се спроведуваат единствено;
-донесува програма за оспособување на членовите на Агро - Синдикатот и синдикалните повереници;
-синдикално ги организира и создава услови за синдикално организирање на работници кои не биле организирани во претпријатието, особено оние кои работат во помали претпријатија од сите видови на сопственост;
-организира работно-производни натпревари и други средби на работниците; 
-донесува нормативни и други општи акти на Агро - Синдикатот и вработените во стручната служба;
-донесува и други одлуки од интерес на членството;
Член 43
Во исклучителни случаи и заради итни прашања, Претседателството може помеѓу две седници на Советот на Агро - Синдикатот, да зазема ставови, донесува одлуки и заклучоци од надлежност на Советот на Агро - Синдикатот.
Во такви случаи Претседателството е должно на првата наредна седница на Советот на Агро - Синдикатот да го извести за заземените ставови, усвоените одлуки и заклучоци.
НАДЗОРЕН ОДБОР
Член 44
Надзорниот одбор е орган на Агро - Синдикатот и се состои од 3 члена и 3 заменици на членовите.
Изборот на членовите и замениците на членови на Надзорниот одбор го врши Конгресот на Агро - Синдикатот од редот на синдикалните активисти на Агро Синдикатот.
Членовите на Надзорниот одбор од својот состав избираат претседател  и заменик.
Членовите на Надзорниот одбор и замениците на членовите неможат  да бидат членови на Советот на Агро Синдикатот и Претседателството.
За член и заменик член на Надзорниот одбор на Агро  - Синдикатот може да биде избрано лице кое најмалку 3 години пред одржување на Конгресот е активен член на Агро Синдикатот и за тоа време плаќа синдикална членарина согласно Статутот.
Член 45
Надзорниот одбор ги има следниве надлежности:
- врши контрола во политиката и остварувањето на материјално финансиското работење на Агро - Синдикатот, распределбата и употребата на финансиските средства и другата имовина на Агро Синдикатот на сите нивоа;
- по барање на членовите или орган на  Агро - Синдикатот има право да изврши контрола на материјално финансиското работење на синдикалната организација на Агро Синдикатот;
- најмалку еднаш годишно врши ревизија и контрола на вкупното материјално финансиско работење, на примената на одлуките, правилниците и користењето на имовината на Агро  - Синдикатот. За извршената контрола составува записник и истиот го доставува до Претседателството и Советот на Агро  - Синдикатот;
- соработува со надзорните одбори на синдикалните организации.
Член 46
Органите и стручната служба на Агро - Синдикатоти и на организациските делови на Агро - Синдикатот се должни да му овозможат на Надзорниот одбор увид во целокупната документација со која се докажува правилноста на целокупното материјално - финансиско и друго работење и спроведување на одлуките на органите на Агро - Синдикатот.
Член 47
Надзорниот одбор за својата работа му поднесува извештај на Конгресот и Советот на Агро - Синдикатот.
СТАТУТАРНА КОМИСИЈА
Член 48
Статутарната комисија е орган на Агро - Синдикатот и се состои од 5 члена.
Изборот на членовите на Статутарната комисија го врши Конгресот на Агро Синдикатот од редот на синдикални активисти на Агро Синдикатот.
Статутарната комисија од редот на своите членови избира Претседател.
Претседателот на Статутарната комисија раководи  со состаноците на комисијата и учествува како член на арбитражата во споровите во врска со примената на овој Статут.
Статутарната комисија работи на основа на овој Статут и Деловник за работа .За својата работа е одговорен пред Советот и Конгресот на Агро - Синдикатот.
Статутарната комисија одлучува со мнозинство на гласови од членовите на Комисијата.
За член на Статутарната комисија може да биде избрано лице кое најмалку 3 години пред одржувањето на Конгресот на Агро - Синдикатот е активен член на Агро Синдикатот и за тоа време плаќа синдикална членарина согласно Статутот.
Член 49
Статутарната комисија ги има следните надлежности:
- да дава толкување и образложение на овој Статут;
- да ја следи примената на Статутот и да  подготвува измени и дополнување; 
- разгледува и решава жалби од статутарен карактер;
- да врши и други работи во врска со примената  на овој Статут.
Член 50
Статутарната комисија за својата работа му поднесува извештај на Конгресот и Советот на Агро Синдикатот
ПРЕТСЕДАТЕЛ НА АГРО- СИНДИКАТОТ
Член 51
Претседателот на Агро - Синдикатот го претставува и застапува Агро -Синдикатот и остварува соработка со надворешни органи и институции во Републиката и пошироко.
Претседателот на Агро - Синдикатот го избира Конгресот.
Претседателот на Агро - Синдикатот по функција е член и претседател на Советот на Агро Синдикатот и Претседателството.
За претседател на Агро - Симдикатот може да биде избрано лице кое најмалку 5 години пред одржување на Конгресот е активен член на Агро - Синдикатот и плаќа синдикална членарина согласно Статутот.
Член 52
Претседателот ги извршува следниве работи:
- свикува седници на органите и раководи со нив;
- предлага и ги спроведува одлуките и заклучоците на органите;
- ја насочува активноста на Агро - Синдикатот во согласност со Програмата;
- ги иницира и координира активностите на органите на Агро - Синдикатот;
 -иницира активности и предлага мерки по актуелни прашања од интерес на членството;
 -остварува соработка со органите од политичката и извршната власт во Република Македонија, како и со интересни организации од Републиката;
-ги потпишува гранските колективни договори, по овластување на Советот на Агро- Синдикатот; 
- остварува соработка со други синдикати и органите и телата на Сојузот на синдикатите на Македонија;
- наредбодател е на стручната служба на Агро - Синдикатот;
- именува регионални синдикални претставници;
- се грижи за реализација на Програмата за меѓународна соработка;
-врши и други работи во согласност со овој Статут.
За својата работа претседателот е одговорен пред Конгресот.
Претседателот се избира за мандат од 5 години со можност за повторен избор.
Претседателот го заменува лице кое тој ќе го овласти.
СЕКРЕТАР НА РЕПУБЛИЧКИОТ ОДБОР НА АГРО - СИНДИКАТОТ
Член 53
Советот именува секретар на Советот на Агро - Синдикатот.
За секретар на Советот на Агро - Синдикатот може да биде именувано лице кое најмалку 5 години пред одржување на Конгресот е активен член на Агро - Синдикатот и за тоа време плаќа синдикална членарина согласно Статутот.
Секретарот на Советот на Агро - Синдикатот ги врши   следниве работи:
- ги подготвува седниците на органите и телата на Агро - Синдикатот, учествува во нивната работа  и го организира нивното реализирање;
- ја усогласува работата на Претседателството, регионалните преставници и другите стручни и работни тела;
- го организира материјално - финансиското работење и работењето на стручната служба;
- се грижи за информирањето;
- врши и други работи во согласност со овој статут, Програмата на Агро - Синдикатот и Деловникот за работа на Советот на Агро - Синдикатот.
Секретарот на Советот на Агро - Синдикатот учествува во работата на Претседателството.
За својата работа секретарот на Советот е одговорен пред претседателот  и  Советот на  Агро - Синдикатот.
ВНАТРЕШНИ ОРГАНИ И ОДЛУЧУВАЊЕ
Член 54
1 .Органите и организациите на Агро - Синдикатот дејствуваат врз принципите и одредбите на овој Статут.
2. Спроведувањето на одлуките и ставовите на Конгресот и Советот на Агро - Синдикатот и други органи на Агро - Синдикатот се обврзани за членовите и пониските органи.
3. Одлуките на органите на Агро - Синдикатот се носат со јавно гласање, освен во случаите поинаку уредени со овој Статут, односно деловниците за работа.
4. Органите на Агро - Синдикатот можат да носат одлуки ако во неговата работа учествуваат повеќе од половината членови.
Одлуките се усвоени кога за нив ќе се изјасни мнозинство од присутните членови на органот.
5 .За носење на одлуки во синдикалните организации и нивните органи потребно е присуство на мнозинство од членовите на органите, а одлуките се донесени ако за нив се изјасниле мнозинството од присутните членови.
6. Органите на Агро Синдикатот можат да доделуваат награди и признанија за исклучителни активности на членовите и активистите на Агро - Синдикатот. 
ФИНАНСИРАЊЕ НА АГРО - СИНДИКАТОТ
Член 55
За остварување на своите статутарни задачи, Агро - Синдикатот од своите членови прибира редовна, а во случај на потреба и вонредна членарина,средства од други извори(подароци, донации), приходи од имот (камати и др.) и други приходи на Агро Синдикатот.
Вонредната членарина се прибира од редовните средства на синдикалните  организација.
Одлука за прибирање на вонредна членарина и нејзината висина донесува Советот на Агро - Синдикатот со  мнозинство од членовите на органот. 
Висината на членарината изнесува 1% од нето личниот доход на членот.
Конгресот на Агро - Синдикатот може да донесе одлука за утврдување на повисока стапка на членарина од 1%.
Членовите на Агро - Синдикатот кои не се вработени членарината ја плаќаат паушално согласно Одлуката донесена од Претседателството на Агро - Синдикатот.
Средствата од синдикалната членарина се трошат за организирање,водење и унапредување на синдикалната активност во органите на Агро - Синдикатот и за покривање на трошоците за плати и надоместоци на плати на вработените во Агро Синдикатот согласно финансискиот план на Агро - Синдикатот.
Агро - Синдикатот може да се финансира и од други приходи. 
Во Агро -Синдикатот можат да се развиваат претприемачки односи и врз тие основи да се формираат фондови за одделни намени кои функционираат врз начелата на солидарност. Агро - Синдикатот може да основа самостојно или со други субјекти синдикални претпријатија, задруги, штедилници и банки.
 Материјалната основа за синдикалните активности може да се зголеми со основање на банки, штедилници,конзумни задруги, каса за взаемна помош, со купување на акции во сите претпријатија каде има синдикални организации на Агро - Синдикатот и од други извори.
Член 56
Членарината на членовите на Агро - Синдикатот ја пресметува и уплатува финансиската служба на претпријатието при исплата на плата по Упатство на Агро- Синдикатот врз основа на посебна Одлука која ја донесува Советот на Агро- Синдикатот.
Член 57
Финансиското работење на органите на Агро - Синдикатот се врши во согласност со Законот и Правилникот за материјално - финансиско работење, кој го донесува Советот на Агро - Синдикатот.
Своеволно менување, неспроведување на одлуките за распределба на членарината и нерационалното користење на средствата се смета како повреда на Статутот.
Документацијата за прибирање, распределба и употреба на членарината е јавна и пристапна за членството и повисоките органи.
Сите органи на Синдикатот се должни најмалку еднаш годишно да поднесат извештај за финансиското работење.
Имотот со кој стопанисуваат синдикалните организации и конференции во составот на Агро - Синдикатот е имот на Агро - Синдикатот.
Член 58
Контрола на трошењето  на средствата врши Надзорниот одбор најмалку еднаш годишно.
МАНДАТ И ИЗБОРИ
Член 59
1.Мандатот начленовите на  органите и носителите на функциите во Агро- Синдикатот трае пет години. Органите на Агро-Синдикатот се изборни.
2. Одлука за распишување избори во Агро-Синдикатот донесува Советот на Агро-Синдикатот.Со посебни правила и критериуми го регулира начинот и постапката на изборот на членовите на органите и носителите на функциите на сите нивоа на организираност.
3. Изборите во Агро-Синдикатот се спроведуваат врз демократски принцип  со тајно гласање или јавно
.
4. Сите членови на органите и носителите на функциите се сменливи, можат да се отповикаат, подлегнуваат на постапка за укажување на доверба, можат да бидат разрешени.
5. Статусот на член во органите на Агро-Синдикатот престанува заради:
- исклучување од Агро-Синдикатот;
- отповикување;
- давање оставка;
-неприсуство на седници од неоправдани причини и најмалку 3 седници едноподруго.
а/ Отповикувањето на членот од органите на Агро-Синдикатот се врши во следниве случаи:
- ако делува спротивно на Статутот и Програма на Агро-Синдикатот и Сојузот на синдикатите;
- ако во Агро-Синдикатот или во Сојузот на синдикатите дејствува од партиски позиции;
 - ако не ги почитува или не ги извршува одлуките на органот;
- ако учествува или поттикнува активности кои водат кон разбивање на Агро-Синдикатот или Сојузот;
- нанесување штета на Агро -Синдикатот или Сојузот.
б/  Разрешување од функциите се врши во следните случаи:
 -неспособност или неможност за обавување на функција(болест,обавување на други функции )
Советот на Агро-Синдикатот со посебни правила ја регулира одговорноста и постапката за сменување на членовите на органите и носителите на функции.
6. Во текот на мандатниот период органот може да биде заменет до една половина од членовите на својот состав.
7. При изборот на органите и носителите на функции,избран е оној кој добил најмногу гласови,односно повеќе од половина гласови на членовите од составот на органот. Ако не се добие потребно мнозинство на гласови, се одржува втор круг на избори во кој е избран оној кандидат кој добил најголем број гласови. Доколку во вториот круг, кандидатите добијат ист број на гласови, гласањето се повторува со истите кандидати се додека еден од кандидатите не добие повеќе гласови.
По завршување на функцијата можност за остварување на определени права од работен однос се регулираат со посебна одлука на Претседателството на Агро- Синдикатот, ако работодавчот каде бил вработен пред изборот се најде под стечај или ликвидација.
СТРУЧНА СЛУЖБА НА АГРО - СИНДИКАТОТ
Член 60
Агро - Синдикатот има своја стручна служба за извршување на стручни, административни, технички, финансиски и други работи сврзани со активностите на неговите органи. 
Член 61
Работниците кои ги обавуваат стручните, административно техничките, финансиските и други работи за Агро - Синдикатот се во работен однос во Агро Синдикатот.
Сите права од работен однос и други права утврдени со Закон и колективни договори ги остваруваат во Агро - Синдикатот.
Бројот на извршителите и правата, обврските и одговорностите на вработените во стручната служба на Агро - Синдикатот се регулираат со посебни акти кои ги носи Претседателството на Агро - Синдикатот.
Член 62
На стручната служба неможат да и се пренесат права, овластувања и одговорности од органите на Агро - Синдикатот, за работи кои тие ги извршуваат.
АМБЛЕМ, ПЕЧАТ И ЗНАМЕ
Член 63
Амблемот на Агро - Синдикатот ја симболизира земјината топка, засејана со зелени растенија, а во средината е внесен натписот ,,Агро - Синдикат,,.
Знамето на Агро- Синдикатот е правоаголно со жолта боја и во средината го има амблемот на Агро- Синдикатот со зелена боја.
Член 64
Печатот на Агро - синдикатот е  со тркалезна форма и го содржи следниот назив:,, Синдикат на работниците од Агроиндустрискиот комплекс на Република Македонија, Совет - Скопје,,.
Во средината на печатот се наоѓа амблемот на Агро - Синдикатот.
Во долниот дел се наоѓа кратенката на ,,ССМ,,.
Печатот на Синдикалната организација на Агро - Синдикатот е со тркалезна форма и го содржи следниот назив ,,Синдикат на работниците од Агроиндустрискиот комплекс     на     Република Македонија - синдикална организациј на   Агро - Синдикатот
 од -----------------------------------------------------------------------------------------------------------------

                              име на фирма и  градот
Во средината на печатот се наоѓа амблемот на Агро -Синдикатот.
Во долниот дел се наоѓа кратенка ,,ССМ,,.
ПРЕСТАНОК НА АГРО- СИНДИКАТОТ
Член 65
Агро-синдикатот престанува да работи  во случај:
-кога за тоа ќе одлучи  Конгресот на Агро - Синдикатот со  4/5 од мнозинство  од присутните  делегати, а врз основа на претходно лично изјаснување на членството во синдикалните организации на Агро - Синдикатот во претпријатијата;
-кога ќе настанат причини кои се во спротивност со одредбите на Законот по кој е основан Агро - Синдикатот.
Во случај на престанок на Агро - Синдикатот, правата и располагањето на средствата и имотот на Агро - Синдикатот ги презема Стручната служба на Агро- Синдикатот.
ПРЕОДНИ И ЗАВРШНИ ОДРЕДБИ
Член 66
Статутот на Агро-Синдикатот стапува во сила од денот на неговото донесување.
Статутот е донесен на  14.12.2005  година во Скопје.
Со стапување во сила на овој Статут престанува да важи Статутот на Синдикатот на работниците од Агроиндустрискиот комплекс на Република Македонија донесен на ден 21.10.1993 година.
                                                                                              Синдикат на работниците од
                                                                                               Агроиндустрискиот комплекс
                                                                                                   на Република Македонија
       Скопје,                                                                                ,,АГРО - СИНДИКАТ,,
14.12.2005 година
                                                                                                          Претседател
                                                                                                     Живко Даневски

